
Minnisblað 
 

Til :      Bæjarstjórnar Hafnarfjarðar/Verkefnastjóra Framkvæmda og rekstrardeildar 

Frá : Stjórn Hestamannafélagsins Sörla og reiðveganefnd Sörla 

EFNI : Reiðvegir á félagssvæði Sörla í Hafnarfirði – ósk um framkvæmdafé og tillögur að 
framkvæmdaröð 

Stjórn hestamannafélagsins Sörla hefur fjallað um ástand reiðvega á félagssvæði Sörla og í 
upplandi Hafnarfjarðar. Eftirfarandi er kynning á stöðu mála og ósk um að veitt verði fé til 
framkvæmda við gerð fjárhagsáætlunar bæjarins fyrir árið 2021. Tillagan er að mestu óbreytt 
frá tillögu sem send var vegna fjárhagsársins 2019 og 2020.  

Almennt : 

Hafnarfjarðarbær hefur lagt til 500.000.- kr árlega  til viðhalds á reiðvegum á félagssvæði Sörla. 
Hefur það fé verið nýtt til að bera möl í  gömlu reiðvegina okkar og hefur mölin sem kemur úr 
reiðgerðunum okkar verið nýtt í þetta verkefni. Þessi möl er mun lakari kostur en ný 
reiðveigamöl en samt sem áður til bóta. Er betra að nota reiðstígamöl í reiðvegina sem eru í 
okkar nær umhverfi og nota mölina sem kemur úr reiðgerðunum í reiðvegina í fjær umhverfi í 
upplandinu.   

Reiðvegakerfi í upplandi Hafnarfjarðar er orðið nokkuð margir kílómetrar þannig að þessi 
upphæð sem að við höfum fengið dugar skammt til viðhalds  reiðveganna og hafa þeir látið 
mjög mikið á sjá og eru á köflum hættulegir. 

 

Vandinn sem að stjórn Sörla og reiðveganefnd stendur frammi fyrir er þessi: 

 

1. Kostnaður véla og verktakavinnu hefur aukist mikið og kostnaður við framkvæmdir 
hefur hækkað verulega. Það fé sem að við fáum árlega nýtist minna og minna og 
dugar langt því frá fyrir árlegu viðhaldi. Reiðveganefnd Sörla hefur fengið 
verkefnastjóra umhverfis og skipulagssviðs Hafnarfjarðar til að greina 
viðhaldskostnað einungis á reiðvegahringjunum í okkar nær umhverfi þ.e.a.s 
Skógarhringnum og Hraunhringnum og tenginganna á milli þeirra og hann áætlar 
þann kostnað 1.500.000 kr á ári hverju. 
 

2. Ástand reiðveganna var orðið mjög bágborið, ofaníburðurinn er að mestu farinn, 
þannig að grjótið úr grófa undirlaginu er komið upp og djúp sporaslóð búin að 
myndast. Viðhaldsféið árið 2020 var nýtt í að laga verstu kaflana á Skógarhringnum 
okkar, í ár var verklaginu breytt og var veghefill fengin til viðhaldsvinnu og gafst þessi 
vinna vel. 
  



3. Það var orðin miklu meiri umferð á reiðvegunum en áður var vegna hestaleiga á 
svæðinu  Íshestar hafa vaxið mjög og eru  með daglegar hestaferðir allt árið um kring, 
auk þess að hestamenn eru farnir að vera með hestana sína í húsi lengri tíma á ári. 
Sem leiðir til þess að þeir þurfa meira viðhald. Tímabundið hefur dregið úr starfsemi 
Íshesta, en að sögn félagsins eru vonir um að það breytist hratt um leið og staða 
COVID mála batnar. Eins sækir félagið nú á innanlandsmarkað í ljósi aðstæðna. 
 

4. Uppbygging á reiðveginum á milli Sörlastaða og Hlíðarþúfna meðfram 
Kaldárselsveginum.  Þessi reiðvegur er á mjög lágu svæði á milli Kaldárselsvegarins 
og hraunjaðarsins. Þennan veg þarf að byggja upp og laga. Vegna legu vegarins þá 
liggur vatn mikið í honum og stórir pollar myndast. Þetta er einn mest notaði 
reiðvegurinn á svæðinu og er lífæðin á milli hesthúsahverfanna og hann þarf að vera 
í mjög góðu lagi. Benda má á að öll börn og unglingar sem eru í Hlíðarþúfum og þurfa 
að sækja reiðnámskeið í reiðhöllina á Sörlastöðum þurfa að ríða eftir þessum vegi  
og  ef að hann er hættulegur vegna lélegs ástands  þá geta auðveldlega orðið alvarleg 
slys á honum. Besta lausnin til að laga reiðveginn er að hækka hann upp um 30-40 
cm og gera hann sem mest beinan. 
 

5. Nýframkvæmdir reiðvega  á svæðinu. Haustið 2018 tókst að klára 
Bleiksteinshálsveginn og árið 2019 var lokið við tenginguna út í Stórhöfða, nú þarf að 
huga að næsta skrefið sem er áframhaldið út að línuveginum, tillaga okkar að 
lagningu þessa kafla er komin til verkefnastjóra umhverfis- og skipulagssviðs. 

 
6. Tengin frá Skógarhring að línuvegi ca 300 metrar, okkar hluti af nýjum vegi sem 

kemur í stað reiðvegar sem lá með Flóttamannavegi en virðist nú eiga að leggja af, 
þó hann sé enn á skipulagi í Garðabæ. Vegurinn er núna algjörlega ófær vegna 
byggingarframkvæmda en var áður tengingin okkar við Sprettssvæðið. Verklag 
Garðabæjar/verktaka þarna er með öllu óásættanlegt. Lofað var að vegurinn yrði 
ekki aflagður nema ný tenging væri komin milli Sörla og Spretts. Það stóðst ekki. Nýja 
leiðin sem óskað er eftir að verði nú löguð, verður tengir okkur við Garðabæ. 
Hestamannafélagið Sprettur hefur verið í viðræðum við Garðabæ og eru þeir komnir 
af stað með framkvæmdina. Mjög brýnt fyrir okkur að fá þessa framkvæmd sem 
fyrst. 

 

Tillögur :  

Mjög mikilvægt er að ráðast í aukið viðhald á hraunhringjunum okkar sem eru okkar aðal 
æfingasvæði og uppbyggingu á veginum á milli hverfanna. Lokun reiðleiða inn i Kaldársel lokar 
á tengingu hestamanna á Sörlasvæðinu að beitarsvæði Sörla í Krýsuvík. Það er því mjög 
mikilvægt að ganga hratt í það verk að klára Stórhöfðatenginguna til að hægt sé að halda 
tengingu á milli þessara svæða virkri og viðhalda fjölbreyttum útreiðaleiðum á svæðinu og 
síðast en ekki síst þarf að ljúka tengingu við línuveg, nýr vegur sem kemur í stað reiðvegar í 
Urriðaholti sem er aflagður. 



Stjórn Sörla og reiðveganefndin óskar eftir að farið verði í framkvæmdir í þessari 
framkvæmdaröð: 

1. 1,5 milljónum í viðhald á reiðvegum, sem verði sú fjárhæð sem þarf árlega til að
halda í horfinu. Núverandi 500.000 krónur er allt of lág tala.

2. 500.000 þúsund. Tengin frá Skógarhring að línuvegi ca 300 metrar, Garðabær
leggur sinn veg á móti okkur, nýr vegur sem kemur í stað reiðvegar sem lá með
Flóttamannavegi.

3. 3 miljónum í uppbyggingu á reiðveginum á milli Hlíðarþúfna og Sörlastaða
meðfram Kaldárselsveginum.

4. 2,5 milljónir frá Sörla + mótframlag frá Hafnarfirði til að klára tengingu  frá
Stórhöfða út á línuveg. Þessir styrkur til félagsins frá Vegagerðini er ætlaður í
þessa framkvæmd.

5. 7 milljónir í nýframkvæmdir ofan Sléttuhlíðar í Smyrlabúið

Óskað er eftir því að minnisblað þetta og ósk Sörla um fjárveitingu verði tekin fyrir og 
sett í þóknanlega meðferð á vegum Hafnarfjarðarbæjar. 

Hafnarfirði 9. sept 2020 

f.h. stjórnar og reiðveganefndar Sörla

___________________________     ___________________________ 
Atli Már Ingólfsson formaður Sörla f.h Jóns Ásmunds form. reiðvegan.



 
 
 
 
 
 
 
 
 
 
 
 
 
 
 

Samrit til Verkefnastjóra Framkvæmda og rekstrardeildar 

 

 

 




